
An Comhlacht Saineolaithe Éireannach um Fhluairídí agus Sláinte
Fluairíd agus Sláinte Phoiblí
Cuireann Fluairíd le Sláinte Bhéil agus Sláinte Iomlán
Bíonn ról tábhachtach ag fluairíd maidir le sláinte iomlán an phobail a fheabhsú tríd an méid cáiréis (lobhadh) fiacla a bhíonn ann a laghdú.  Tá sé léirithe go mbíonn tionchar diúltach ag cáiréis fiacla ar cháilíocht saoil agus ar ghnéithe síceolaíochta agus sóisialta de shaol leanaí. Mar gheall air sin, bíonn ról tábhachtach ag lucht gairmiúil cúram sláinte sábháilteacht fluairíde agus an éifeacht thábhachtach a bhíonn aici maidir le cáiréis a chosc a shoiléiriú don phobal agus ar an mbealach sin, an tsláinte iomlán a fheabhsú.
Tá ról fíorthábhachtach ag fluairíd in Éirinn maidir le frithchothromaíocht a sholáthar in aghaidh drochnósanna scuabtha fiacla agus an t-ardú mór ar rátaí itheacháin sneaiceanna bianna agus deochanna siúcracha i measc phobal na hÉireann, go háirithe i measc leanaí agus déagóirí. Tá fluairídiú ina bheartas sláinte phoiblí na hÉireann le níos mó ná dhá scór bliain agus dá bharr, laghdaíodh os cionn 80% an líon fiacla lofa, fiacla ar iarraidh (tarraingthe) agus líonta (DMFT) ag leanaí 12 bhliain d’aois in Éirinn a bhíonn ina gcónaí i gceantair ina bhfuil soláthar uisce fluairídithe. Is é an DMFT an tomhas ar na cáiréis uile fiacla sna buanfhiacla go dtí seo. Úsáidtear fiacla leanaí 12 bhliain d’aois d’fhonn comparáidí bailí a éascú thar am agus tíreolaíocht. Deimhníonn fianaise agus staidéir nua go leanann tairbhe fluairídiú uisce ar aghaidh.

1. Céard é fluairídiú uisce?


Is éard a bhíonn i gceist le fluairídiú uisce an comhchruinniú nádúrtha fluairíde san uisce óil a choigeartú go dtí an leibhéal is fearr a bhíonn molta d’fhonn cáiréis fiacla a chosc. 

2. Cé mhéad fluairíde in uisce óil Phoblacht na hÉireann?
Ón 1 Iúil 2007, is idir 0.6–0.8ppm an leibhéal fluairíde atá socraithe d’uisce óil in Éirinn.  Is ionann ppm agus codanna in aghaidh an mhilliúin agus is ionann é agus milleagraim in aghaidh an lítir. Moltar gurb é sin an leibhéal fluairíde is fearr chun sláinte bhéil gach aoisghrúpa a chosaint. 
3. Cén ról a bhíonn ag fluairíd i sláinte bhéil?
Bíonn ról lárnach ag fluairíd maidir le cáiréis a chosc agus oibríonn sé ar dhá bhealach – go córasach agus ar an bhfiacail féin.  Trí lobhadh fiacla a laghdú, cuidíonn fluairíd leis an tsláinte bhéil iomlán, agus dá thoradh sin an tsláinte ghinearálta, a fheabhsú.
4. Conas a chuidíonn fluairíd le lobhadh fiacla a chosc?


Forbraíonn cáiréis fiacla nuair a dhéanann baictéir sa bhéal meitibiliú ar bhianna ina bhfuil siúcra, rud a fhágann go mbíonn aigéad ar dhromchla na fiacaile.  Baineann sé sin mianraí as cruan na fiacaile agus d’fhéadfadh an fhiacail lobhadh dá bharr. An éifeacht dhíreach a bhíonn aici go n-idirghníomhaíonn fluairíd i seile leis na mianraí ar dhromchla na fiacaile chun an cruan a cailleadh a chur ar ais agus lobhadh fiacla a chosc. Is “fearas deisithe” seasta d’fhiacla é fluairíd ag an mbarrleibhéal sa soláthar uisce. 
Toisc go gcosnaíonn fluairíd fiacla a bhíonn ag fás (i.e. roimh a theacht amach) agus fiacla a bhíonn fásta in aghaidh cáiréis, déanann sí tairbhe do dhaoine cibé cén aois iad.  Ar bhonn córasach, má bhíonn fluairíd ar fáil sula bhfásann an fhiacail beidh feabhais struchtúrtha ann a fhágfaidh go mbeidh seasamh níos fearr ag an bhfiacail in aghaidh ionsaí aigéid amach anseo, i.e. nuair a bheidh an fhiacail le feiceáil sa bhéal. 

5. Cén ról a bhíonn ag fluairíd sa tsláinte ghinearálta?
Toisc go laghdaíonn sé an méid lobhadh fiacla i leanaí agus i ndaoine fásta, bíonn ról tábhachtach ag fluairíd in aghaidh na n-impleachtaí sláinte a bhaineann le leibhéil níos airde cáiréis fiacla. Áirítear ar na drochéifeachtaí a bhíonn ag lobhadh fiacla an tionchar a bhíonn aige ar an tsláinte iomlán chomh maith leis an drochthionchar a bhíonn aige féin agus a chóireáil ar ghnéithe síceolaíochta agus sóisialta de shaol leanaí.
6. Cén fáth a dteastaíonn uisce óil fluairídithe ó Éirinn?
Tá fluairídiú uisce riachtanach chun troid in aghaidh na ndrochnósanna scuabtha fiacla atá aitheanta agus na rátaí níos airde sneaiceanna bianna agus deochanna siúcracha, mar a bhfuil leanaí agus déagóirí na hÉireann go dona i gcomparáid lena gcomhghleacaithe san Eoraip. Tá an tairbhe a bhaineann le beartas fluairídithe uisce na hÉireann do gach duine, is cuma faoina n-imthosca eacnamaíocha, léirithe go soiléir ag suirbhéanna sláinte bhéil in Éirinn ó na 1960idí. 
7. Ar éirigh le fluairídiú uisce in Éirinn? 

D’éirigh. Tá fianaise an-láidir ann a léiríonn éifeachtúlacht fluairídithe uisce mar bhealach chun lobhadh fiacla a chosc. Léiríonn sonraí go bhfuil leibhéal lobhadh fiacla laghdaithe go mór, nuair a thomhaistear é mar mheánlíon fiacla lofa, ar iarraidh nó líonta (DMFT) in Éirinn ag leanaí a chónaíonn i gceantair a bhfuil soláthar uisce óil fluairídithe acu i gcomparáid leosan a chónaíonn i gceantair nach bhfuil an t-uisce fluairídithe acu.   
8. Céard a tharlódh dá stopfaí fluairídiú uisce a bheith mar bheartas poiblí in Éirinn? 
Rachadh sláinte fiacla an náisiúin in olcas de réir a chéile dá stopfaí ag fluairídiú uisce. 
9. Céard iad seachthorthaí ar uisce a fhluairídiú? 

Tugann formhór na fianaise eolaíche ar fud an domhain le fios nach mbíonn aon drochthorthaí sláinte ar fhluairídiú uisce ag an mbarrleibhéal. Tá fluairídiú uisce ar cheann de na tionscnaimh bheartais phoiblí is mó a bhfuil staidéar déanta air agus tá thart ar 350 milliún duine i níos mó ná 60 tír ina gcónaí i gceantair ina bhfuil soláthar uisce a bhfuil barrleibhéal fluairídithe déanta air. Fluaróis fiacla an t-aon fhothoradh ar fhluairídiú uisce atá ar eolas, agus in Éirinn is ag an leibhéal íseal go han-íseal atá fáil uirthi in Éirinn, agus feictear í mar spotaí beaga laga bána ar dhromchla na bhfiacla.  Tá eolas faoi fhluaróis le fada mar bhail chosmaideach agus is minic nach féidir ach le fiaclóir í a aithint. 

10. An bhfuil aon cheist faoi uisce fluairídithe as an sconna a úsáid chun bainne foirmle do naíonáin a ullmhú?
Níl. Tá sé léirithe go bhfuil uisce óil fluairídithe sábháilte le húsáid chun foirmle naíonáin a ullmhú. Ba chóir do lucht gairmiúil sláinte leanúint orthu ag comhairliú foirmle naíonáin a athdhéanamh le huisce as an sconna a fhiuchtar seachas le huisce buidéil. Níl uisce buidéil feiliúnach le foirmle naíonáin a dhéanamh suas toisc go mbíonn tiúchain arda sóidiam agus iain mhianraí eile ann a d’fhéadfadh dochar a dhéanamh do naíonán dá mbeadh sé á úsáid ar feadh tréimhsí fada. Dar leis an gComhlacht Saineolaithe Éireannach níl aon fhadhbanna leighis go bhfios dúinn ag baint leis na tiúchain fluairíde in uisce sconna na hÉireann do naíonáin ná don phobal go ginearálta.
11. An dteastaíonn an t-uisce a fhluairídiú ó tharla go bhfuil taos fiacaile fluairídithe ar fáil go forleathan in Éirinn? 

Níl nósanna scuabtha fiacla in Éirinn ar aon chéim leis an gcuid eile den Eoraip.  Is dona an chomparáid iad. Ós rud é go gcuidíonn fluairídiú uisce lena chinntiú go gcosnaítear sláinte bhéil na tíre, ba chóir do lucht gairmiúil sláinte moladh do thuismitheoirí dea-nósanna scuabtha fiacla a bhunú lena leanaí ón tús. Is mór an tairbhe do leanaí agus iad ag fás dea-nósanna a gcuirtear tús leo ina n-óige. Molann an Comhlacht Saineolaithe iad seo a leanas:

*Ba chóir comhairle ghairmiúil a lorg maidir le taos fiacaile fluairíde a úsáid nuair a bhítear den tuairim go bhfuil leanbh 
   faoi dhá bhliain d’aois in ardbhaol lobhadh fiacla a fhorbairt e.g.
  leanaí le riachtanais speisialta.


12. Cé a rialaíonn breiseáin uisce óil in Éirinn?
Is í Feidhmeannacht na Seirbhíse Sláinte ar deireadh atá freagrach as soláthairtí uisce a fhluairídiú. Toisc gur faoi na húdaráis sláintíochta (bardais bhuirg, comhairlí contae agus comhairlí ceantair uirbeacha), áfach, atá sé uisce óil a fhoinsiú, a chóireáil agus a dháileadh; is iad na comhlachtaí sin a thugann faoi fhluairídiú ar bhonn gníomhaireachta.
Tá Cód Cleachtais mionsonraithe forbartha ag an gComhlacht Saineolaithe maidir le fluairídiú uisce chun deimhniú cáilíochta a chinntiú sa seachadadh fluairíde ar fad. Socraíonn an Cód sin caighdeáin agus rialaíonn sé na córais agus na cleachtais cháilíochta ar fad a bhíonn riachtanach chun fluairíd a sholáthar idir stóráil, dháileogacht, ghnéithe sábháilteachta agus teicniúla go dtí na lóistíochtaí praiticiúla. 
Tá iniúchadh náisiúnta ar na próisis fluairídithe uile sna hionaid chóireála uisce in Éirinn réidh le tionscnamh. Déanfar staidéar bonnlíne chun a fháil amach céard iad na héifeachtaí sonracha a bheadh ag leibhéal fluairíde i soláthairtí uisce Phoblacht na hÉireann a leasú. Déanfar an staidéar sin i sampla de cheantair i bPoblacht na hÉireann atá fluairídithe ag an mbarrleibhéal (0.6 – 0.8ppm).

Cuireann an Comhlacht Saineolaithe um Fhluairídí agus Sláinte comhairle ar an Aire Sláinte agus Leanaí maidir le taighde ar gach gné de fhluairíd agus ar a bhealaí seachadta agus ag an am céanna leanann sé air ag déanamh monatóireachta ar cheisteanna nua maidir le fluairídiú a bhíonn ag teacht chun cinn. Tá ionadaíocht leathan ar an gComhlacht Saineolaithe ó na réimsí seo uile – fiaclóireacht, míochaine sláinte phoiblí, innealtóireacht, bainistíocht, comhshaol, leas tomhaltóirí agus an pobal.








Is bealach éifeachtach é fluairídiú soláthar uisce pobail chun


fluairíd a sheachadadh don phobal ar fad,


is cuma faoin aois ná faoin stádas eacnamaíoch





Ó 0 go 2 bhliain d’aois


•Tosaigh ag glanadh fiacla an pháiste chomh luath agus a thagann an chéad fhiacail. 


 •Scuab fiacla páiste le scuab bhog agus le


  huisce agus sin é.


•Ná hÚsáid Taos Fiacaile.* 











Ó 2 go 7 mbliana d’aois


Úsáid ruainne beag chomh mór le pis taos fiacla fluairíde 1000-1500ppm. 


  (Teastaíonn tuilleadh taighde faoi thaos fiacla péidiatraiceach le tiúchan íseal fluairíde (e.g. 500ppm) sula bhféadfaí a n-úsáid a mholadh).


Coinnigh súil ar scuabadh dhá uair sa lá, maidin agus tráthnóna


   díreach roimh am codlata.


Teastaíonn cúnamh duine fásta ó leanbh faoi sheacht mbliana ag


  scuabadh fiacla.


Níor cheart do leanbh taos fiacla a ithe ná a shlogadh riamh.


Glan na fiacla go maith dhá uair sa lá le taos fiacla fluairíde. 


  





• Is í fluaróis fiacla an t-aon fhothoradh atá ar eolas ar fhluairídiú uisce agus is leibhéil ró-arda fluairíde nuair a bhíonn na fiacla á bhfás, i.e. sula dtagann siad aníos sa bhéal, is cúis léi. Is fothoradh cosmaideach é fluaróis fiacla seachas fothoradh sláinte.





• Rialaítear an leibhéal fluairíde in uisce an sconna go seasta in Éirinn agus dá bharr, ní bhíonn le feiceáil d’aon fhluaróis fiacla anseo ach spoitíní lagbhána ar dhromchla fiacla, agus i bhformhór na gcásanna, is fiaclóir amháin a d’fheicfeadh iad.





• Tacaíonn an Eagraíocht Dhomhanda Sláinte, an tIonad um Chosc agus Rialú Galar i Stáit Aontaithe Mheiriceá agus Seirbhís Sláinte Phoiblí na Stát Aontaithe le fluairídiú uisce i gcónaí chun lobhadh fiacla a chosc.





• Déanann roinnt tíortha fluairídiú ar a gcuid salainn nó a gcuid bainne nuair nach bhfuil fluairídiú uisce indéanta.





• Tá fluairídiú ar cheann de na tionscnaimh bheartais phoiblí sa domhan is mó a bhfuil staidéar déanta air.





• Is beartas poiblí sláinte é in Éirinn a bhfuil sé cruthaithe go heolaíoch go ndéanann sé leas do gach duine sa phobal – is cuma cén stádas eacnamaíoch ná sóisialta atá acu. 





•


• Bíonn drochthionchar ag lobhadh fiacla agus a chóireáil ar an tsláinte ghinearálta agus bíonn tionchar diúltach aige ar ghnéithe síceolaíochta agus sóisialta de shaol leanaí.





• Tá cónaí ar thart ar 350 milliún duine i níos mó na 60 tír ar fud an domhain i gceantair ina bhfuil soláthairtí uisce fluairídithe ag an mbarrleibhéal. 





• Tá laghdú mór ar an líon fiacla lofa, ar iarraidh nó líonta ag leanaí a chónaíonn i gceantar ina bhfuil an t-uisce óil fluairídithe i gcomparáid leosan i gceantair nach bhfuil an t-uisce fluairídithe.








• The nation's dental health would deteriorate if water fluoridation stopped








Fluairíd agus Sláinte Phoiblí - Príomhfhíricí





Is í fluaróis fiacla an t-aon fhothoradh atá ar eolas ar fhluairídiú uisce agus leibhéil ró-arda fluairíde nuair a bhíonn na fiacla á bhfás, i.e. sula dtagann siad aníos sa bhéal, is siocair léi. Is fothoradh cosmaideach é fluaróis fiacla seachas fothoradh sláinte.





Rialaítear an leibhéal fluairíde in uisce an sconna go seasta in Éirinn agus dá bharr, ni bhíonn le feiceáil d’aon fhluaróis fiacla anseo ach spoitíní lagbhána ar dhromchla fiacla, agus i  bhformhór na gcásanna, is fiaclóir amháin a d'fheicfeadh iad. 





Tacaíonn an Eagraíocht Dhomhanda Sláinte.... 





• Some countries opt to fluoridate their salt or milk, where water fluoridation is not feasible.





Is cuid lárnach í fluairíd den bheartas sláinte phoiblí in Éirinn








